
Shivagauri Stotram

ஶிவகௌ³ரீஸ்தோத்ரம்

ௐ ஶ்ரீக³ணேஶாய நம: ।
ஸ்ரு’ணிபாஶபுஷ்பஶரபுண்ட்³ரசாபகை:
கரபங்கஜை: கலிதப⁴க்தவாஞ்சி²தாம் ।

தருணாருணாருணதநும் த்ரிலோசநாம்
லலிதாம் ப⁴ஜே லலிதசந்த்³ரசூலிகாம் ॥ 1॥

லலிதாவிபூ⁴ஷிதநிஜாங்க³மூர்தயே லலிதேஷுசாபஸ்ரு’ணிபாஶபாணயே ।
உத³யாருணத்³யுதிமுஷே த³யாஜுஷே மத³நேஶ்வராய மஹதே நமோ நம:॥ 2॥
அஞ்சத்பஞ்சஶிகோ²ச்சமஞ்சநிகடே சக்ராஸநாத்⁴யாஸிநீம்

ஸௌந்த³ர்யஸ்ய மஹீம் நவாப்³த³வயஸம் கௌ³ரீம் குலாலாபிநீம் ।
மாலாபுஷ்பஸ்ரு’ணீகு³ணாஞ்சிதகராம் பூக³ப்ரமாணஸ்தநீம்

பா³லாம் ஶ்ரீலலிதாம்பி³காது³ஹிதரம் லீலாஸமுத்³ராம் ப⁴ஜே ॥ 3॥
சிந்தாமணிக்³ரஹவராஞ்சிதஶக்திசக்ர

ரக்ஷாகரம் கலிதகுங்குமரக்தவர்ணம் ।
ஸௌந்த³ர்யராஶிவபுஷம் த³ஶவர்ஷதே³ஶ்யம்

வந்தே³குமாரமத³நேஶ்வரமிந்து³மௌலிம் ॥ 4॥
அபராஜிதநாமதே⁴யமஶ்வம் ஸுக²மாரூட⁴வதீ ஸுவர்ணவர்ணா ।
விலஸந்மணிவேத்ரபாஶஹஸ்தா பரிபூ⁴யாத் பரமேஶ்வரீ ஸபத்நாந் ॥ 5॥
அதி⁴ருஹ்ய ஜபாருணம் துரங்க³ம் கரபத்³மாஞ்சிதவேத்ரபாஶஶக்தி: ।
பரிபூ⁴தவிபக்ஷபக்ஷகோऽவ்யாத³ருணாப: ⁴ பரமேஶ்வரீஸஹாய:॥ 6॥
ரக்தாம் விசித்ரவஸநாம் நவசந்த்³ரசூடா³-
மந்நப்ரதா³நநிரதாம் ஸ்தநபா⁴ரநம்ராம் ।

ந்ரு’த்யந்தமிந்து³ஶகலாப⁴ரணம் விலோக்ய
ஹ்ரு’ஷ்டாம் ப⁴ஜே ப⁴க³வதீம் ப⁴வது:³க²ஹந்த்ரீம் ॥ 7॥

உத³ஞ்சிதாகுஞ்சிதவாமபாத³ம் ஸமஞ்சிதாஹீந்து³க்ரு’ஶாநுஹஸ்தம் ।

அந்நப்ரதா³ம் வீக்ஷ்ய முதா³ மஹேஶீம் நடந்தமாத்³யம் நடமாஶ்ரயாம:॥ 8॥
அருணாருணகோடிதுல்யகாந்திம் ஸ்ரு’ணிபாஶாப⁴யவாஞ்சி²தப்ரதா³நை: ।
அநுரக்தகராம் நவேந்து³சூடா³மகி²லேஶீம் பு⁴வநேஶ்வரீம் ப⁴ஜாம:॥ 9॥
பா³லேந்து³கலிதோத்தம்ஸம் பா³லாருணஸமத்³யுதிம் ।
பாஶாங்குஶவராபீ⁴திகரம் ஶம்பு⁴ம் ஸமாஶ்ரயே ॥ 10॥
குலாசலகுதூஹலம் குஸுமசாபஸஞ்ஜீவநம்

குசே கலிதவல்கலம் கு³ருக்ரு’பாரஸம் லோசநே ।
ஜபாஸஹ்ரு’த³யம் ருசௌ ஜபவடாபி⁴ராமம் கரே

ஜடாநிபி³டி³தம் கசே ஜயதி ஜீவிதம் ஶாம்ப⁴வம் ॥ 11॥
த³த்தாத்ரேயம் ஶிவம் ஶாந்தமிந்த்³ரநீலநிப⁴ம் ப்ரபு⁴ம் ।
ஆத்மமாயாரதம் தே³வமவதூ⁴தம் தி³க³ம்ப³ரம் ॥ 12॥
ப⁴ஸ்மோத்³தூ⁴லிதஸர்வாங்க³ம் ஜடாஜூடத⁴ரம் விபு⁴ம் ।
சதுர்பா³ஹுமுதா³ராங்க³ம் ப்ரபு²ல்லகமலேக்ஷணம் ॥ 13॥
ஜ்ஞாநயோக³நிதி⁴ம் விஶ்வகு³ரும் யோகி³ஜநப்ரியம் ।
ப⁴க்தாநுகம்பிநம் ஸர்வஸாக்ஷிணம் ஸித்³த⁴ஸேவிதம் ॥ 14॥
ஏவம் ய:ஸததம் த்⁴யாயேத்³ தே³வதே³வம் ஸநாதநம் ।
ஸ முக்த:ஸர்வபாபேப்⁴யோ நி:ஶ்ரேயஸமவாப்நுயாத் ॥ 15॥
இதி ஶ்ரீஶிவகௌ³ரீஸ்தோத்ரம் ஸம்பூர்ணம் ।

